
Tórshavn, 2. juni 2009 

Viðv.   uppskotinum til nýggja kunngerð um fíggjarligt frípláss 
Kommunusamskipan Føroya (KSF) hevur fingið uppskot til nýggja kunngerð um fíggjarligt frípláss til hoyringar. Hoyringsfreistin er 1. juni.
KSF hevur hesar viðmerkingar til uppskotið:

Mett verður, at inntøkugrundarlagið í § 1 er ov høgt sett. Hetta hevur KSF gjørt vart við fyrr, at tað er ein trupulleiki, at lutfalsliga ov stórur partur av borgarunum í fíggjarliga veiku kommununum hava rætt til frípláss. Eitt nú er støðan tann í Vágs kommunu, at uml. 1/3 av plássunum eru frípláss fult ella fyri ein part. KSF vil tí heita á Almannaráðið um at taka inntøkugrundarlagið upp aftur til endurskoðan. Í hesum sama sambandi verður eisini heitt á Almannaráðið um at upplýsa, hvørjum grundarlagi upphæddirnar í § 1 eru roknaðar út frá. 

KSF fegnast um, at grundarlagið fyri uppgerð av lønarinntøku nú er breiðkað munandi við § 3 í uppskotinum. Kortini hevði verið ynskiligt, um eisini ognarviðurskifti hjá foreldrunum komu við í metingina, soleiðis at eitt nú innistandandi peningaogn kundi ávirka, um frípláss bleiv játtað. 
At enda skal vera gjørt vart við, at tað framhaldandi eru nógv foreldur, sum í veruleikanum búgva saman, men eru skrásett at búgva hvør sær. Á henda hátt fáa nógv foreldur frípláss, hóast teirra samlaða inntøka í veruleikanum er oman fyri markið. Ynskiligt hevði verið, um kommunurnar fingu greiðari amboð og heimild til at eftirmeta, hvørt upplýsingarnar hjá foreldrum um støðuna sum stakur ella sambúgvandi eru eftirfarandi.
Vinarliga vegna Kommunusamskipan Føroya

